
Библийн Үндэс – Модуль дөрөв – Хуучин Гэрээний канон 
Хэлэлцүүлгийн асуултууд

1. Энэ хичээлээс сурсан хамгийн чухал зүйл тань юу байсан бэ? Эсвэл танд энэ хичээлээс сайн ойлгоогүй зүйл байна уу?

2. Хувийн асуудалдаа удирдамж чиглүүлэг, ухаарал ойлголтыг олж авахын тулд сэдэвт анализыг ашиглахад тохиромжтой ямар нөхцөл байдал байж болох вэ?

3. Библи дэх түүхэн үйл явдлуудад итгэхэд бэрх санагдаж байсан удаа танд бий юу? Христитгэгч нар яагаад Хуучин Гэрээн дэх ер бусын үйл явдлуудад итгэх хэрэгтэй вэ? 

4. Библийн үйл явдлуудад хийдэг диакрон шинжилгээг ойлгосноор Бичвэрийн талаарх таны ойлголт хэрхэн өргөжин тэлэх вэ? 

5. Бичээчийн санаа зорилгыг мэдэх нь бичвэрийг илүү сайн ойлгоход тань хэрхэн туслах вэ?  Жишээ дурдана уу.

6. Утга зохиолын дүн шинжилгээ хийхдээ бичээч, уншигч, эх бичээстэй холбоотой төөрөгдлүүдээс хэрхэн зайлсхийх вэ?  

7. Библи ямар талаараа бусад номуудтай адил вэ? Ямар талаараа ялгаатай вэ? Эдгээр адил ба ялгаатай талууд нь Библийг уншихад хэрхэн нөлөөлөх вэ?  

8. Та өмнө нь Хуучин Гэрээг хэрхэн ашигладаг байснаа тодорхойлно уу? 
9. Та Хуучин Гэрээг судлах болон хэрэгжүүлэх арга барилдаа ямар өөрчлөлт хийх хэрэгтэй гэж бодож байна вэ? 
10. Хуучин Гэрээний эрх мэдэл ба алдаа мадаггүй байдлын талаар та юу гэж боддог вэ? 



ДҮГНЭЛТ: Энэ хичээлээрээ бид Хуучин Гэрээний канон нь Бурханы гэрээн дэх тодорхой удирдамж зааврууд ба тэдгээрийг хэрхэн олж мэдэх талаар авч үзсэн. Хуучин Гэрээний сургаал нь Бурханы хүмүүст (1) Толь, (2) Цонх, (3) Зурагтай адил байдлаар хүрдэг.

КЕЙС СУДЛАЛ: Сюзан хувийн мөргөлийн цагаараа Библи судлал хийхдээ үргэлж тухайн хэсэгт өгүүлж буй зохиогчийнх нь анхны утга санааг олж мэдэхээр зорьдог байв. Тэгээд тэрээр хувийн амьдралдаа хэрэгжүүлэх зүйлсийг гаргах үед тэр нь өөрийнх нь асуултуудтай огт хамааралгүй бөгөөд зохиогчийнх нь санааг л агуулсан байдаг байлаа.  Гэхдээ тэр ихэнхдээ Библи дэх баримтуудыг мэдэх гэж Библийг уншдаг. Мөн тэр Христийн талаар онцгойлон дурдсан Шинэ Гэрээний аливаа хэсгээс уншаагүй л бол тухайн хэсэг нь Христийн үйлс ба хувь чанартай хэрхэн холбогдож байгааг төдийлөн анхаардаггүй.

ТУНГААН БОДОХ АСУУЛТУУД:

1. Та хувийн мөргөл хүндлэлээ дүгнэж үзээрэй. Та Хуучин Гэрээг судлах дээрх аргуудаас аль нэгийг нь бусдаас нь илүү онцолдог уу? Энэ талаар итгэдэг сайн найзтайгаа юм уу суралцаж буй бүлэгтэйгээ ярилцаарай. 
2. Хуучин Гэрээний каноныг тольтой адилтгах тал дээр хэт их ач холбогдол өгвөл ямар аюулууд гарч болзошгүй вэ?
3. Хуучин Гэрээний каноныг цонхтой адилтгах тал дээр хэт их ач холбогдол өгвөл ямар аюулууд гарч болзошгүй вэ? 
4. Хуучин Гэрээний каноныг зурагтай адилтгах тал дээр хэт их ач холбогдол өгвөл ямар аюулууд гарч болзошгүй вэ?
5. Хэрэв та эдгээр аюулуудын аль нэг нь танд тулгараад байгааг олж мэдсэн бол дараах асуултуудад хариулаарай: 
a. Таны энэ хандлага таны бэлэг авьяастай ямар нэг байдлаар холбоотой юу? 
b. Ийнхүү хандахад танай чуулганы онцлог шинж болон тавьдаг шаардлага нөлөөлсөн байх боломжтой юу? 
c. Энэ нь танай ахуй соёлын онцлог шинж чанараас болсон байж болох уу? 
Хэрэгжүүлэх даалгавар:

· Хэрэв танд эдгээр аюулуудын аль нэг нь тулгараад буйг олж мэдсэн бол үүнийг хэрхэн даван туулж болох талаараа бичээрэй. 
· Бичвэрийг уншихдаа эдгээр аюулуудаас зайлсхийхэд тань тусалж чадах асуултуудыг жагсаан бичнэ үү.  
· [bookmark: _heading=h.gjdgxs]Тэгээд энэ тухайгаа итгэлт найз эсвэл суралцаж буй бүлэгтэйгээ хуваалцаж хэлэлцээрэй.  

